КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Абу коммерческӧй организацияяслы, кодъяс оз лоны казённӧй учреждениеясӧн, Коми Республикаын “Быд кагалӧн вермӧм” дінму проект збыльмӧдӧм серти челядьӧс сӧвмӧдан медшӧр шӧрин котыртӧм вылӧ веськӧдӧм проектъяслысь конкурс нуӧдан кывкӧртӧдъяс серти Коми Республикаса республиканскӧй сьӧмкуд сьӧм тшӧт весьтӧ субсидияӧн грант сетан пӧрадок вынсьӧдӧм йылысь
Россия Федерацияса сьӧмкуд кодекслӧн 781 статьяса 4 пункт серти, сы могысь, медым збыльмӧдны Коми Республикаса Веськӧдлан котырлӧн 2012 во кӧч тӧлысь 28 лунся 411 №-а шуӧмӧн вынсьӧдӧм “Велӧдӧм сӧвмӧдӧм” Коми Республикаса канму уджтас, Коми Республикаса Веськӧдлан котыр шуис:
1. Вынсьӧдны Абу коммерческӧй организацияяслы, кодъяс оз лоны казённӧй учреждениеясӧн, Коми Республикаын “Быд кагалӧн вермӧм” дінму проект збыльмӧдӧм серти челядьӧс сӧвмӧдан медшӧр шӧрин котыртӧм вылӧ веськӧдӧм проектъяслысь конкурс нуӧдан кывкӧртӧдъяс серти  Коми Республикаса республиканскӧй сьӧмкуд сьӧм тшӧт весьтӧ субсидияӧн грант сетан пӧрадок содтӧд серти.
2. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




      Л. Максимова
Сыктывкар
2019 вося косму тӧлысь 5 лун
175 №
ВЫНСЬӦДӦМА
Коми Республикаса Веськӧдлан котырлӧн 
2019 во косму тӧлысь 5 лунся 175 №-а шуӧмӧн
(содтӧд)
Абу коммерческӧй организацияяслы, кодъяс оз лоны
 казённӧй учреждениеясӧн, Коми Республикаын “Быд кагалӧн вермӧм” дінму проект збыльмӧдӧм серти челядьӧс сӧвмӧдан медшӧр шӧрин 
котыртӧм вылӧ веськӧдӧм проектъяслысь конкурс нуӧдан 
кывкӧртӧдъяс серти Коми Республикаса республиканскӧй сьӧмкуд сьӧм тшӧт весьтӧ субсидияӧн грант сетан
ПӦРАДОК
1. Тайӧ Пӧрадокыс урчитӧ абу коммерческӧй организацияяслы, кодъяс оз лоны казённӧй учреждениеясӧн, кодъяс уджалӧны Коми Республика мутасын, Коми Республикаын “Быд кагалӧн вермӧм” дінму проект збыльмӧдӧм серти челядьӧс сӧвмӧдан медшӧр шӧрин котыртӧм вылӧ веськӧдӧм проектъяслысь конкурс нуӧдан кывкӧртӧдъяс серти Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан правилӧяс (водзӧ лӧсялӧмӧн – Пӧрадок, грантъяс, абу коммерческӧй организацияяс, проектъяслӧн конкурс, проект).
2. Проектъяслӧн конкурслӧн медшӧр могӧн лоӧ абу коммерческӧй организацияӧс аддзӧм, коді дась збыльмӧдны челядьӧс сӧвмӧдан медшӧр шӧрин котыртан проект.
3. Абу коммерческӧй организацияяслы грантъяс сетан медшӧр могӧн лоӧ челядьӧс сӧвмӧдан медшӧр шӧрин котыртан проект збыльмӧдӧмсӧ сьӧмӧн могмӧдӧм.
4. Коми Республикаса республиканскӧй сьӧмкуд сьӧмӧн медшӧр вӧдитчысьӧн, коді сетӧ грантъяссӧ сьӧмкуд ассигнование мындаын, мыйта урчитӧма лӧсялана финансӧвӧй во да планӧвӧй период вылӧ Коми Республикаса республиканскӧй сьӧмкудйын, да сьӧмкуд кӧсйысьӧмъяслӧн лимит мындаын, мый урчитӧм пӧрадокын вынсьӧдӧма субсидияяс сетӧм вылӧ, лоӧ Коми Республикаса велӧдан, наука да том йӧз политика министерство (водзӧ – уполномочитӧм орган).
5. Грантсӧ сетӧны “Велӧдӧм сӧвмӧдӧм” Коми Республикаса канму уджтаслӧн “Быд кагалӧн вермӧм” дінму проект” шӧр мероприятие збыльмӧдӧм серти, мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 411 №-а шуӧмӧн, сьӧмкуд ассигнование мындаын, мыйта урчитӧма ӧнія финансӧвӧй во вылӧ.
6. Проектъяс серти конкурслӧн кывкӧртӧдъяс серти Грантъяссӧ сетӧны абу коммерческӧй организацияяслы, кодъяс збыльмӧдӧны  челядьӧс сӧвмӧдан медшӧр шӧрин лӧсьӧдан проект, грантъяс сетӧм йылысь артмӧдчӧмъяс подув вылын, кутшӧмӧс кырымалӧны уполномочитӧм орган да абу коммерческӧй организацияяс – проектъяслӧн конкурсын вермысьяс (водзӧ – Артмӧдчӧм).
Уполномочитӧм орган вынсьӧдӧ артмӧдчӧм формасӧ Коми Республикаса сьӧм овмӧс министерствоӧн вынсьӧдӧм типӧвӧй форма серти да йӧзӧдӧ “Ӧтуввез” юӧртан да телекоммуникация везйын уполномочитӧм органлӧн официальнӧй сайтын сійӧс вынсьӧдан лунсянь 3 уджалан лун чӧжӧн.
7. Абу коммерческӧй организацияӧн тайӧ Пӧрадоклӧн 10 пунктын индӧм документъяс уполномочитӧм органӧ конкурсын участвуйтӧм могысь сетан тӧлысь водзын мунысь тӧлысьлӧн медводдза лун вылӧ абу коммерческӧй организацияяслы колӧ лӧсявны татшӧм корӧмъяслы:
1) абу коммерческӧй организация серти оз нуӧдны бырӧдӧм, выль ног котыртӧм, банкротство, недыр кад кежлӧ сылысь уджсӧ дугӧдӧм серти уджъяс Россия Федерацияса оланпастэчасӧн урчитӧм пӧрадокын;
2) абу коммерческӧй организациялӧн абу вот, ӧктас, страхӧвӧй взносъяс, пеняяс, штрафъяс, прӧчентъяс мынтӧм серти, кутшӧмъясӧс колӧ мынтыны вот да ӧктас йылысь Россия Федерацияса оланпастэчас серти, збыльмӧдтӧм кывкутана могыс;
3) абу сійӧ фактыс, мый абу коммерческӧй организация видзӧма водзджык сетлӧм грантсӧ абу торъя мог вылӧ да сійӧ, мый бӧръя куим отчётнӧй период чӧжӧн абу коммерческӧй организация абу сетӧма грант сьӧмсӧ торъя мог вылӧ видзӧм йылысь да грант видзан бӧртаслун серти  петкӧдласъяслӧн значениеясӧдз воӧдчӧм йылысь отчётносьт да (либӧ) Артмӧдчӧмӧн урчитӧм мукӧд отчётносьт;
4) абу Коми Республикаса республиканскӧй сьӧмкудйӧ субсидияяс, сьӧмкуд инвестицияяс, кутшӧмъясӧс сы лыдын сетісны мукӧд инӧда акт серти, бергӧдӧм серти нюжӧдӧм уджйӧзыс да Коми Республикаса республиканскӧй сьӧмкуд водзын мукӧд нюжӧдӧм уджйӧзыс;
5) абу коммерческӧй организация оз ло суйӧрсайса юридическӧй кывкутысьӧн, а сідзжӧ россияса юридическӧй кывкутысьӧн, кодлӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъясӧс пасъянінӧн лоӧ канму либӧ мутас, кутшӧмъясӧс Россия Федерацияса сьӧм овмӧс министерствоӧн пыртӧма вынсьӧдӧм канму да мутас лыддьӧгӧ, кодъяс перйӧны вотсӧ кокньӧдӧм вот режим серти да (либӧ) оз урчитны финансӧвӧй операцияяс нуӧдігӧн юӧр восьтӧмсӧ да сетӧмсӧ (офшорнӧй зонаяс) татшӧм юридическӧй кывкутысьяс серти, ӧтлаын вевтыртӧ 50 прӧчент;
6) абу коммерческӧй организация збыльмӧдӧ велӧдан уджсӧ канму аккредитацияа вылыс тшупӧда велӧдан уджтасъяс да челядьлы содтӧд тӧдӧмлун сетан уджтасъяс серти;
7) абу коммерческӧй организациясӧ пасйӧма да сійӧ уджалӧ Коми Республикаса Сыктывкар мутасын оланпастэчасӧн урчитӧм пӧрадокын.
8. Уполномочитӧм орган тайӧ Пӧрадоклӧн 9 да 10 пунктъясын индӧм документъяс примитны заводитан лунӧдз 3 уджалан лунысь оз сёрджык йӧзӧдӧ “Ӧтуввез” юӧртан да телекоммуникация везйын аслас официальнӧй сайтын конкурс нуӧдӧм йылысь объявление документъяс примитан кадколаст, документъяс примитан кад да ин, грант сетӧм вылӧ сьӧмкуд ассигнование ыджда, период, мый дыра кежлӧ сетӧны грантсӧ, уполномочитӧм органӧ сетӧм вылӧ документъяслысь лыддьӧг, мый индӧма тайӧ Пӧрадоклӧн 9 да 10 пунктъясын, уполномочитӧм органлысь инпас да йитчан телефон индӧмӧн.
9. Медым участвуйтны конкурсын, абу коммерческӧй организация сетӧ уполномочитӧм органӧ конкурсын участвуйтӧм вылӧ заявка тайӧ Пӧрадок дорӧ 1 №-а содтӧдын индӧм форма серти (водзӧ – заявка) татшӧм документъяс содтӧмӧн:
1) абу коммерческӧй организациялӧн учредитан документъяслӧн копияяс, кутшӧмъясӧс эскӧдӧма абу коммерческӧй организацияӧн;
2) вылыс тшупӧда велӧдан уджтасъяс да челядьлы содтӧд тӧдӧмлун сетан уджтасъяс серти велӧдан удж збыльмӧдӧм вылӧ лицензиялӧн копияяс;
3) вот, ӧктас, страхӧвӧй взносъяс, пеняяс, штрафъяс, прӧчентъяс серти рӧштшӧт йылысь справкаяс, кутшӧмъясӧс сетӧны заявка сетан лунӧдз 1 тӧлысьысь оз водзджык;
4) челядьӧс сӧвмӧдан медшӧр шӧрин котыртӧм серти абу коммерческӧй организациялӧн проект, кытчӧ пырӧны татшӧм юкӧдъяс:
проектлӧн паспорт тайӧ Пӧрадок дорӧ 2 №-а содтӧдын индӧм форма серти;
проектлӧн сьӧмкуд тайӧ Пӧрадок дорӧ 3 №-а содтӧдын индӧм форма серти;
5) абу коммерческӧй организацияӧн сетӧм документъяслӧн опись лист бок номеръяссӧ индӧмӧн.
Колӧ, медым лист бокъяссӧ вӧлі ӧтув нумеруйтӧма абу коммерческӧй организацияӧн сетӧм став документын.
10. Абу коммерческӧй организация тайӧ Пӧрадоклӧн 9 пунктын индӧм документъяс дорӧ содтӧд вермӧ сетны татшӧм документъяс, кутшӧмъясӧс лӧсьӧдӧма абу коммерческӧй организацияӧн документъяс уполномочитӧм органӧ конкурсын участвуйтӧм могысь сетан тӧлысь водзын мунысь тӧлысьлӧн медводдза лун вылӧ:
1) Юридическӧй кывкутысьяслӧн ӧтувъя канму реестрысь выписка, кутшӧмӧс сетӧма заявка примитан кадколаст заводитчытӧдз куим тӧлысьысь абу водзджык;
2) вот органысь справка сы йылысь, мый абу коммерческӧй организациялӧн абу Россия Федерацияса сьӧмкуд системалӧн сьӧмкудъясӧ вот, ӧктас да мукӧд быть колана мынтӧм серти нюжӧдӧм уджйӧзыс.
Сэк, кор абу коммерческӧй организация ас кӧсйӧм серти эз сет тайӧ пунктын индӧм документъяссӧ, уполномочитӧм орган заявка пасъян лунсянь 5 уджалан лун чӧжӧн корӧ найӧс ведомствокостса юӧрӧн йитчан пӧрадокын органъясысь, кодъяслӧн веськӧдлӧм улын лоӧны индӧм документъясыс (тӧдмӧгъясыс). Индӧм случайын уполномочитӧм орган нюжӧдӧ конкурсын вермысьӧс индӧм йылысь помшуӧм примитан кадколастсӧ кадколаст вылӧ, мыйта колӧ, медым босьтны корана юӧрсӧ, но 30 календарнӧй лунысь оз дырджык кежлӧ, мый йылысь абу коммерческӧй организацияӧ ыстӧны гижӧда уведомление лӧсялана запрос (запросъяс) ыстан лунсянь 5 уджалан лун чӧжӧн.
11. Сэк, кор тайӧ Пӧрадоклӧн 9 да 10 пунктъясын индӧм документъясын юӧрӧ пырӧ аспас, аспас дорйӧм йылысь Россия Федерацияса оланпастэчас серти могмӧдӧны аспас дорйӧмсӧ.
Уполномочитӧм орган примитӧ тайӧ Пӧрадоклӧн 9 пунктын индӧм абу коммерческӧй организацияяслысь заявкасӧ да документъяссӧ кадколастъясӧ, кутшӧмъясӧс индӧма конкурс нуӧдӧм йылысь объявлениеын, кутшӧмӧс индӧма тайӧ Пӧрадоклӧн 8 пунктын. Факс либӧ электроннӧй пошта пыр воӧм документъяссӧ оз видлавны. Проектъяслӧн конкурс вылӧ сетӧм документъяссӧ организацияӧ бӧр оз сетны.
12. Абу коммерческӧй организация вермӧ сетны проектъяслӧн конкурсын участвуйтӧм вылӧ сӧмын ӧти заявка, кӧні петкӧдчысьӧ сӧмын ӧти проект.
13. Проектъяслысь конкурс нуӧдӧм йылысь объявлениеын индӧм документъяс примитан кадколаст помасьӧм бӧрын воӧм заявкаяссӧ оз видлавны да абу коммерческӧй организацияӧ бӧрсӧ оз сетны.
14. Абу коммерческӧй организация сетӧ заявкасӧ ӧти экземплярын бумага вылын веськыда уполномочитӧм органӧ либӧ ыстӧ уполномочитӧм органӧ пошта связь организация, корреспонденция вайысь мукӧд организация пыр.
Заявкасӧ колӧ вурны, нумеруйтны да эскӧдны абу коммерческӧй организацияӧн. Колӧ, медым заявкалӧн медводдза лист бок вылын вӧлі заявкаӧ пырысь документъяслӧн опись сетӧм документъяслысь лист бок лыдсӧ индӧмӧн.
15. Сэк, кор абу коммерческӧй организация сетӧ тайӧ Пӧрадоклӧн 9 да 10 пунктъясын индӧм заявкасӧ да документъяссӧ, уполномочитӧм орган пасйӧ индӧм документъяссӧ налӧн воан лунӧ. Документъяс сетан лунӧ абу коммерческӧй организациялы сетӧны гижсьӧг-уведомление  документъяслысь лыддьӧг, уполномочитӧм органӧ налысь воан кадпас да кад индӧмӧн. Уполномочитӧм органӧ заявка да документъяс сетан лунӧн лыддьыссьӧ уполномочитӧм органын найӧс пасъян лун.
16. Сэк, кор абу коммерческӧй организация сетӧ тайӧ Пӧрадоклӧн 9 да 10 пунктъясын индӧм заявкасӧ да документъяссӧ пошта связь организация, корреспонденция вайысь мукӧд организация пыр, уполномочитӧм орган пасйӧ заявкасӧ да документъяссӧ уполномочитӧм органӧ налӧн воан лунӧ налӧн воан ӧчеред серти. Уполномочитӧм органӧ заявка да документъяс сетан лунӧн лыддьыссьӧ уполномочитӧм органын найӧс пасъян лун.
Уполномочитӧм органын заявка да документъяс пасъян лунсянь 3 уджалан лун чӧжӧн гижсьӧг-уведомлениесӧ документъяс лыддьӧгсӧ да найӧс примитан кадпассӧ да кадсӧ индӧмӧн ыстӧны абу коммерческӧй организацияӧ пошта пыр ыстӧмӧн либӧ электроннӧй документӧн электроннӧй пошта инпас серти, кутшӧмӧс индӧма заявкаын.
17. Уполномочитӧм орган заявка пасъян лунсянь 10 уджалан лун чӧжӧн видлалӧ воӧм заявкаяссӧ да накӧд сетан документъяссӧ. Уполномочитӧм орган заявкаяссӧ да накӧд сетан документъяссӧ видлалӧм бӧрын сійӧ жӧ кадколастӧ примитӧ абу коммерческӧй организацияӧс проектъяслӧн конкурсын участвуйтны лэдзӧм (лэдзтӧм) йылысь помшуӧм.
Сэк, кор уполномочитӧм орган примитіс абу коммерческӧй организацияӧс конкурсын участвуйтны лэдзӧм йылысь помшуӧм, заявка да сыкӧд сетан документъяссӧ сетӧны проектъяслӧн конкурсын участвуйтӧм вылӧ документъяс примитӧм помассян лунсянь 10 уджалан лун чӧжӧн тайӧ Пӧрадоклӧн 20 пунктын индӧм конкурсса комиссиялы видлалӧм вылӧ.
Абу коммерческӧй организацияяс, кодъяс серти примитісны проектъяслӧн конкурсын участвуйтны лэдзӧмын ӧткажитӧм йылысь помшуӧм, вермӧны эрдӧдӧм тырмытӧмторъяс бырӧдӧм бӧрын конкурс нуӧдӧм йылысь объявлениеын индӧм документъяс примитан кадколастӧ выль пӧв шыӧдчыны заявкаӧн да документъясӧн, кутшӧмъясӧс индӧма тайӧ Пӧрадоклӧн 9 да 10 пунктъясын.
18. Абу коммерческӧй организацияӧс конкурсын участвуйтны лэдзӧмын ӧткажитан подувъясыс сыын, мый:
1) абу сетӧма (абу тырвыйӧ сетӧма) тайӧ Пӧрадоклӧн 9 пунктын индӧм документъяссӧ;
2) абу коммерческӧй организация оз лӧсяв тайӧ Пӧрадоклӧн 7 пунктын урчитӧм корӧмъяслы;
3) абу коммерческӧй организацияӧн сетӧм юӧрыс абу стӧч;
4) сетӧма документъяс, кӧні эмӧсь веськӧдӧмъяс, тшыкӧдӧминъяс, помаркаяс, кутшӧмъяс сьӧктӧдӧны найӧс лыддьӧмсӧ.
Сэк, кор эмӧсь подувъяс, медым ӧткажитны абу коммерческӧй организацияӧс проектъяслӧн конкурсын участвуйтны лэдзӧмын, уполномочитӧм орган ыстӧ абу коммерческӧй организацияӧ проектъяслӧн конкурсын участвуйтны лэдзӧмын ӧткажитӧм йылысь уведомление татшӧм помшуӧм примитан лунсянь 3 уджалан лун чӧжӧн помкаяссӧ индӧмӧн, кутшӧмъяс лоисны ӧткажитан подулӧн.
19. Уполномочитӧм орган прӧверитӧ абу коммерческӧй организацияӧн сетӧм документъясӧ пыртӧм тӧдмӧгъяслысь стӧчлунсӧ, кутшӧмъясӧс индӧма тайӧ Пӧрадоклӧн 9 пунктын, сетӧм документъяссӧ сы серти, эмӧсь-ӧ наын ӧта-мӧдлы паныд мунысь тӧдмӧгъяс, прӧверитӧмӧн лӧсялана органъясӧ, кодъяслӧн веськӧдлӧм улын эм татшӧм юӧрыс, официальнӧй запрос ыстӧмӧн да (либӧ) тайӧ органъяслӧн официальнӧй сайтъясын сетӧм восьса мыччӧдъяскӧд орччӧдӧмӧн.
Сэк, кор абуӧсь подувъяс сы вылӧ, медым эз лэдзны абу коммерческӧй организацияӧс участвуйтны проектъяслӧн конкурсын, уполномочитӧм орган примитӧ абу коммерческӧй организацияӧс проектъяслӧн конкурсын участвуйтны лэдзӧм йылысь помшуӧмсӧ тшӧктӧдӧн.
20. Сы могысь, медым донъявны проектъяссӧ, уполномочитӧм орган котыртӧ конкурсса комиссия. Уполномочитӧм орган вынсьӧдӧ конкурсса комиссиялысь уджалан пӧрадоксӧ, а сідзжӧ сэтчӧ пырысьяссӧ да проектъяслӧн конкурсын участвуйтӧм вылӧ документъяс примитны заводиттӧдз 3 уджалан лунысь оз сёрджык йӧзӧдӧ найӧс “Ӧтуввез” юӧртан да телекоммуникация везйын уполномочитӧм органлӧн официальнӧй сайтын.
21. Конкурсса комиссиялысь чукӧртчӧмсӧ нуӧдӧны заявкаяс да накӧд сетан документъяс конкурсса комиссияӧ воан лунсянь 3 уджалан лун чӧжӧн.
22. Конкурсса комиссия видлалӧ проектъяссӧ тайӧ Пӧрадок дорӧ         4 №-а содтӧдын индӧм абу коммерческӧй организацияяслысь проектъяс донъялан муртӧсъяс серти тайӧ Пӧрадок дорӧ 4 №-а содтӧдын индӧм форма серти (водзӧ – бӧръян муртӧс).
Конкурсса комиссияӧ быд пырысь донъялӧ проектъяссӧ донъялан листын балльнӧй шкала серти.
Проектӧн чукӧртӧм ӧтувъя балл лыдсӧ арталӧны конкурсса комиссияӧ быд пырысьӧн, кодъяс вӧліны конкурсса комиссиялӧн чукӧртчылӧм вылын, проект серти пуктӧм баллъяс содтӧмӧн.
Вермысьясӧн шуӧны абу коммерческӧй организацияясӧс, кодъяслӧн проектъясыс босьтісны медуна лоны вермана балл лыдысь 50% эз этшаджык.
Медуна лоны вермана балл лыдсӧ арталӧны татшӧм формула серти:
Млб = (мб1 + мб2 + мбі) х кп,
кӧні:
Млб – медуна лоны вермана балл лыд;
мб – медуна балл бӧръян быд муртӧс серти;
кп – конкурсса комиссияӧ пырысьяслӧн лыд, кодъяс вӧліны конкурсса комиссиялӧн чукӧртчылӧм вылын.
23. Сэк, кор конкурсын участвуйтӧм вылӧ кӧсйысьыс сӧмын ӧти да сылӧн заявкаыс лӧсялӧ тайӧ Пӧрадоклӧн 9 да 10 пунктъясын урчитӧм корӧмъяслы, сійӧ лыддьыссьӧ конкурс серти бӧрйӧмын вермысьӧн.
24. Проектъяс видлалӧм бӧрын чукӧртчылан лунӧ конкурсса комиссия примитӧ конкурссӧ проектӧн прӧйдитӧм (абу прӧйдитӧм) да абу коммерческӧй организацияӧс проектъяслӧн конкурсын вермысьӧн шуӧм (шутӧм) йылысь помшуӧм.
